
Л.Гантөмөр
МУИС-ийн Хууль Зүйн Сургуулийн Захиргааны эрх зүйн тэнхмийн багш.

СУРГУУЛИЙН ӨМНӨХ НАСНЫ ХҮҮХДИЙН ЭРҮҮЛ МЭНДЭЭ ХАМГААЛУУЛАХ ЭРХИЙН ЗАРИМ АСУУДАЛ

Abstract: Recent years Mongolia has some positive factors, which is increase of birthrate, rise of population, but it has some negative sides also. For example: lack of kindergarten, safety and hygiene,right to public health service, right to study(lack of efficient, creative and well-educate ,humanitaryaproach to work with new century children). Aimed to concentrate one’s attention on a problem like pre-school education health care and other rights been irritated.
Key words:lack of kindergarten, safety and hygiene,right to public health service, a problem like pre-school, health care and other rights
Нэг. Хүүхэд хамгааллын талаарх эрх зүйн зохицуулалтын өнөөгийн байдал:
Хүүхдийн эрхийг хамгаалах тухай хуулийн 3 дугаар зүйлийн 3.1 дэх хэсэгт “Хүүхдийн эрхийг төрсөн цагаас нь эхлэн 18 насанд хүртэл хамгаалахад энэ хууль үйлчилнэ65” хэмээн зааснаар манай улсад хүүхэд гэдэгт 0 – 18 насны хүүхдийг хамааруулан хуульчилсан байх тул хүүхэд бол эрх зүйн бие даасан субъект мөн.
Олон зууны уламжлалт хандлагаар гэр бүл дэх хүүхдийн эрх зүйн байдлын талаар тэднийг эцэг эхийн халамжид байх идэвхигүй объект гэж үзэж байсан бол орчин үед тэр хандлага өөрчлөгдөж хүүхэд бол хүрээлэн буй хүмүүсээс, ялангуяа эцэг эхээс хамааралтай бодьгал биш юм гэсэн итгэл үнэмшил олон нийтийн ухамсарт давамгайлж байна. Иймээс хүүхэд бол бие хүн мөн гэдгийг хүлээн зөвшөөрөхөөс өөр аргагүй болж, түүний нийгэмд амьдрах чадвар нь бүх талаар хөгжих, өөрийгөө болон авьяас чадвараа илэрхийлэх боломж олж авахаас зонхилон хамаарна гэдэг нь нэгэнт тодорхой болсон билээ Өөрөөр хэлбэл олон улсын болон үндэсний хууль тогтоомжоор хүүхэд бол эрх зүйн бие даасан субъект66 хэмээн нэгэнт хүлээн зөвшөөрөх болжээ.
Насанд хүрээгүй иргэдийн эрх, тэдгээрийн хэрэгжих баталгааг хуулинд тусгаж өгөх нь хүүхэд бие даасан эрх зүйн субъект байх нөхцөл юм.Хүүхэд бие даасан эрх зүйн субъект болохыг хүлээн зөвшөөрсөн дараахь Олон улсын хэм хэмжээ байгааг дурьдаж болно.
· Женевийн тунхаглал-1924 он
· НҮБ-ын Хүхдийн сан(UNICEF) -1945 он
· Хүний эрхийн түгээмэл тунхаглал-1948 он
· Хүүхдийн эрхийн тунхаглал – 1959 он
· Иргэний болон улс төрийн эрхийн Олон улсын Пакт- 1966 он
· Эдийн засаг, нийгэм соёлын эрхийн Олон улсын Пакт- 1966 он
· Хүүхдийн эрхийн тухай “НҮБ-ын Конвенц”-1989 он. Энэхүү Конвенцийн үргэлжлэл нь Хүүхдийн эсэн мэнд бойжилт, хамгаалал, хөгжлийг хангах тухай Бүх Дэлхийн Тунхаглал болон Хүүхдийн амьдрах, хамгаалуулах ба хөгжлийг хангах тухай энэхүү тунхаглалыг 1990-ээд онд хэрэгжүүлэх үйл ажиллагааны Хөтөлбөрт тусгалаа олсон гэж үздэг.
Монгол улс 1992 онд шинэ Үндсэн хуулиа баталсан бөгөөд тус хуулиар насанд хүрээгүй хүмүүсийн Үндсэн хуулийн эрх зүйн байдлын үндсийг тусгайлан хуульчлаагүй ч иргэдийн Үндсэн хуулийн эрх зүйн байдлыг бэхжүүлсэн тэдгээр зүйл, заалтад тулгуурлан тогтоогддог. Иргэдийн эрх зүйн байдал гэдэг нь тэд эрх зүйн харилдцаанд оролцохын тулд эзэмшдэг тодорхой эрхүүдийн багц юм. Энэ нь Монгол Улсын Үндсэн хуулийн “Хүний эрх, эрх чөлөө” хэмээх 2-р бүлгийн 14-р зүйлийн 14.2-т ...Хүн бүр эрх зүйн этгээд байна гэж тунхагласан ойлголттой ижил утгатай.
65Хүүхдийн эрхийг хамгаалах тухай МУ-ын хууль.,УБ.1996
66Хүүхдийн эрх, хүүхэд хамгаалал,ХЗДХЯ,МУИС-ХЗС,НҮБ-ын Хүүхдийн сан.,УБ.,2011

МУ-ын Үндсэн хуулийн “Хүний эрх эрх чөлөө” хэмээх 2-р бүлэгт “хүүхэд” гэсэн ойлголтыг 16.11-д “...нялхас, хүүхдийн ашиг сонирхлыг төр хамгаална” хэмээн хуульчилжээ. Мөн бусад хэм хэмжээнд хүүхдийг эрх зүйн харилцааны субъект хэмээн авч үзэж “иргэн” “хүн бүр” хэмээх ойлголтод хамааруулан томъёолсон. Ийнхүү насанд хүрээгүй хүн Монгол Улсын иргэн бүрийн эдлэх бүхий л эрхийг эдлэх ёстой.
Хүний эрх, эрх чөлөөний баталгаа гэдэг нь хүний эрх зүйн байдлын бүрдэл хэсэг болохын хувьд тэдний эрх, эрх чөлөөг хангах эрх зүйн бүх арга хэрэгслүүдийн тогтолцоо юм. Төрөөс хүний эрх, эрх чөлөөг хангахуйц баталгааг бүрдүүлэх зарчмыг Үндсэн хуулиар хуульчлан тогтоосныг нэрлэж болно.
Манай улс “Хүүхдийн эрхийн тухай” 1989 оны НҮБ-ын Конвенцийн оролцогч болсон бөгөөд үндэсний хууль тогтоомжийг Конвенцийн шаардлагад нийцүүлэх үүрэг хүлээсэн юм. Ийнхүү 1996 онд Хүүхдийн эрхийг хамгаалах тухай хуулийг баталснаас хойш Монгол Улсын Их хурал хүүхдийн эрх, ашиг сонирхлыг хамгаалах талаар тодорхой арга хэмжээ авч хэрэгжүүлсэн бөгөөд хүүхдийн эрхийн хамгаалалтыг 60 гаруй хуульд тусгасан байна. Тухайлбал:
1. Монгол Улсын Үндсэн хууль 1992 он
2. Хүүхдийн эрхийг хамгаалах тухай хууль, 1996 он
3. Гэр бүлийн тухай хууль, 1999 он
4. Иргэний хэрэг шүүхэд хянан шийдвэрлэх тухай хууль, 2002 он
5. Эрүүгийн байцаан шийтгэх тухай хууль, 2002 он
6. Боловсролын тухай хууль, 2002 он
7. Эрүүл мэндийн тухай хууль 1998 он,...
8. Иргэний эрүүл мэндийн даатгалын тухай хууль, 2002 он
9. Хөдөлмөрийн тухай хууль, 1999 он
10. Монгол Улсын иргэн гадаадад хувийн хэргээр зорчих, цагаачлах тухай хууль, 1993 он
11. Харьяатын тухай хууль, 1995 он
Хүний эрх , эрх чөлөөг адил тэгш хамгаалах нь аливаа төрийн үндсэн үүрэг байдаг.
Хүний эрхийн түгээмэл тунхаглалын 7-р зүйлд “Хүн бүр хуулийн өмнө адил тэгш бөгөөд ямар ч алагчлалгүйгээр хуулиар адил тэгш хамгаалуулах эрхтэй67” гэсэн бол Монгол Улсын Үндсэн хуулийн 14-р зүйлд: Хүнийг үндэс, угсаа, хэл, арьсны өнгө, нас, хүйс, нийгмийн гарал, байдал, хөрөнгө чинээ, эрхэлсэн ажил,албан тушаал, шашин шүтлэг, үзэл бодол, боловсролоор нь ялгаварлан гадуурхаж үл болно. Хүн бүр эрх зүйн этгээд байна” хэмээн хуульчлан заасан нь хүүхдэд ч хамаатай заалт билээ. Хүүхэд энэ үндсэн эрх, эрх чөлөөг бүгдийг нь баталгаатай эдлэх учиртай.
Гэхдээ эрх зүйн хүлээн зөвшөөрөгдсөн хэм хэмжээ, зарчмын дагуу хүүхэд онцгойлон асрамжлуулах эрхтэй байдгаараа насанд хүрэгчдээс ялгагдана. Хүүхдийн аль ч эрх нь түүнд угаас заяагдсан, эдлэх ёстой эрхүүдийг нь хүлээн зөвшөөрч, хуульчлан бататгах, хэрэгжих нөхцөлийг хангах замаар төрөөс олгож буй боломж мөн. Хүүхдийн эрхийг хамгаалах тухай хуулиар хүүхдийн эрхийг:
А.Хүүхдийн амьдрах эрх Б.Хүүхдийн хөгжих эрх В.Хүүхдийн хамгаалуулах эрх
Г.Хүүхдийн нийгмийн амьдралд оролцох эрх68 хэмээн үндсэн 4 бүлэгт ангилжээ. А. Хүүхдийн амьдрах эрхэд:
1. Хүүхэд төрмөгцөө нэр авах
2. Монгол Улсын харьяат байх эрхтэй
3. Хүүхэд гадаадын харьяат болох
4. Хүүхэд эрүүл мэнд өсч бойжих
5. Аюулгүй орчинд амьдрах
6. Хүчирхийллээс ангид байх
7. Хүүхэд эцэг эхтэйгээ амьдрах, тэдний халамжид байх
8. Эцэг эхээсээ буюу хэн нэгнээс нь тусдаа амьдрах үед тэдэнтэй байнгын харилцаатай байх
9. Эцэг эх нь гэрлэлтээ цуцлуулсан, тусдаа амьдрах үед тэдэнтэй байнгын харилцаатай
	байх	
67 Хүний эрхийн түгээмэл тунхаглал.,1948
68Хүүхдийн эрхийг хамгалах тухай МУ-ын хууль.,УБ.1996

10. Эцэг эх нь гэрлэлтээ цуцлуулсан, тусдаа амьдрах үед хэнтэй нь амьдрах тухай саналаа илэрхийлэх эрхтэй
11. Хүүхэд төрөөс эмнэлгийн тусламж авах эрхтэй
12. Тэтгэвэр тэтгэмж, асрамж халамж хүртэх эрхтэй
13. Хүүхэд эцэг, эх асран хамгаалагч, харгалзан дэмжигчийн хамт гадаадад цагаачлах дүрвэх, байнга амьдрах, эх орондоо эргэн ирэх эрхүүд69 хамаардаг.
Б. Хүүхдийн хөгжих эрхэд (6-р зүйл):
1. Хүүхэд ерөнхий боловсролыг төлбөргүй эзэмших
2. Хүүхэд төрөлх хэл, бичиг үсэг, ёс заншил, түх соёлын уламжлалыг өвлөн эзэмших
3. Хүүхэд оюун ухаан, авъяас билэг, бие бялдар, ур чадвараа хөгжүүлэхэд төрөөс дэмжлэг авах
4. Хүүхэд шашин шүтэх, эс шүтэх эрхтэй. Энэ эрхийн хүрээнд эцэг эх, асран хамгаалагч харгалзан дэмжигчийн хүсэлтийн дагуу хүүхдэд шашны боловсрол олгож болох ч хүүхдэд шашны үзэл номлолыг тулган хүлээлгэх, хүүхдийг хууран мэхлэх замаар шашны үйл ажиллагаанд татан оролцуулах, шашны сургууль, сүм хийдэд албадан суулгахыг хориглоно.
5. Хүүхэд чөлөөтэй бодож сэтгэх, мэдээлэл хайх, хүлээн авах эрхтэй70. Хүүхдэд үндэсний аюулгүй байдлын эсрэг үйл ажиллагаа явуулах, терроризм болон бусад гэмт хэрэг, садар самуун, хүчирхийллийг сурталчлах, түүнчлэн эцэг эх, асран хамгаалагч, харгалзан дэмжигч болон хүүхэд өөрөө хүсээгүй бол орчин, нийгэмтэй чөлөөтэй харилцах эрхтэй. Хүүхдийг орчноос нь тусгаарлах, бусадтай харилцахыг хязгаарлах явдлыг хориглоно71.
В. Хүүхдийн хамгаалуулах эрх(7-р зүйл)
1. Хүүхдийг гэр бүл эцэг эхээс нь хууль бусаар салгаж үл болно. Хүүхдийн эрх ашгийг хамгаалах зорилгоор зөвхөн хуульд заасан үндэслэл журмын дагуу шүүхийн шийдвэрээр эцэг эхээс нь тусгаарлаж болно. Энэ нөхцөлд хүүхэд төрийн асрамжид байна
2. Эцэг эх, асран хамгаалагч. Харгалзан дэмжигч эрхийг нь зөрчсөн тохиолдолд хүүхэд тэдэнтэй хууль ёсны харилцаагаа зохих журмын дагуу зогсоох, таслах, тухайн нөхцөл байдал арилсан тохиолдолд уг харилцаагаа сэргээх эрхтэй.
3. Хүүхэд нэр төр, эрүүл мэнд хувийн болон захидал харилцааны нууц, орон байрны халдашгүй байдлаа хамгаалуулах эрхтэй.
4. Хүүхдийг гэмт хэрэг, эрх зүйн зөрчил, хүчирхийлэл, мөрийтэй тоглоом, садар самуун насанд хүрэгчдийн хоорондын аливаа зөрчил, архи, тамхи, мансууруулах болон хордуулах бодис хэрэглэхэд татан оруулах, доромжлох, басамжлах, гүтгэх, хүчирхийлэх хулгайлах, барьцаанд авах,
Худалдах, дамжуулан худалдах, боолчлох буюу түүнтэй адилтгах нөхцөлд байлгах санаатай солих, хаях, төөрүүлэх, тарчлаан зовоох, тагнуул, хорлон сүйтгэх ажиллагаанд ашиглах, бага насанд нь сүй тавьж албадан гэрлүүлэх, хууль бусаар үрчлэх, хорьж цагдах, гадаадад авч гарах, гадаадаас оруулж ирэхийг хориглоно.
5. Төрийн болон төрийн бус байгууллага, албан тушаалтан хорих ял эдэлж байгаа хүүхдийн нэр төрийг хүндэтгэн хамгаалж, сурч боловсрох, авьяас чадвараа хөгжүүлэх хууль тогтоомжийн дагуу хөдөлмөр эрхлэхэд нь дэмжлэг үзүүлнэ. Хүүхдийг насанд хүрэгчидтэй хамт албадан саатуулах, цагдан хорихыг хориглоно.
6. Иргэн, аж ахуйн нэгж, байгууллага хүүхдийг албадан ажиллуулах, ёс суртахуун, эрүүл мэнд, амь насанд нь аюул учруулах хөдөлмөр эрхлүүлэх, хүүхдийн хөдөлмөрийг мөлжлөгийн хэлбэрээр ашиглах, тэднийхөдөлмөрийн хөлсийг шударга бусаар тооцож олгох, гуйлга гуйлгах, хууль бусаар нэрээр нь ашиг олох үйл ажиллагаа явуулахыг хориглоно.
Г. Хүүхэд нийгмийн амьдралд оролцох эрх(8-р зүйл)
1. Хүүхэд нас бие, сэтгэхүйн онцлог, эрүүл мэндэд тохирсон тоглоом, наадам, соёл урлаг биеийн тамир, аялал жуулчлалын арга хэмжээнд оролцох амрах эрхтэй.
2. Хүүхэд сайн дураараа эвлэлдэн нэгдэх, тайван замаар хуран цуглах, үзэл бодлоо чөлөөтэй илэрхийлэх эрхтэй.
3. Хүүхэд өөрт нь зориулсан сургалт, эмчилгээ, асрамж, сувилал, бусад үйлчилгээнд
69Хүүхдийн эрхийг хамгаалах тухай МУ-ын хууль.,5.13
70Мөн хуулийн 6.6
71Мөн хууль

үнэлэлт өгөх, энэ талаар санал бодлоо чөлөөтэй илэрхийлэх эрхтэй.
4. Хүүхэд өөрийн бүтээсэн оюуны үнэт зүйлийг хууль тогтоомжид заасны дагуу өмчлөх эрхтэй
5. Хүүхэд хуульд заасан үндэслэл журмын дагуу өөрт ногдох эд хөрөнгийг өмчлөх, өвлөх эрхтэй.
Дээрх 4 бүлэг эрхийг агуулгаар нь шалгуур болгож
· хүүхдийн хувийн эрх
· хүүхдийн эд хөрөнгийн эрх72 гэж 2 үндсэн төрөлд ангилж болно.Үүнээс хүүхдийн хувийн эрх нь онцгой эрх бөгөөд цогц ойлголт юм.
Хүүхдийн хувийн эрх дотор төрөл бүрийн зорилт, зорилго бүхий эрх багтана. Тухайлбал хүүхэд Монгол Улсын харьяат байх, гадаадын харьяат болох, аюулгүй орчинд амьдрах, төрөлх хэл, бичиг үсэг, ёс заншил, түүх соёлын уламжлалыг өвлөн эзэмших дэмжлэг авах эрхтэй хүүхэд оюун ухаан, авьяас билэг, бие бялдар, ур чадвараа хөгжүүлэхэд төрөөс дэмжлэг авах эрхтэй.
Хүүхдийн хамгаалуулах эрх нь түүний нэн чухал эрхийн нэг мөн. Учир нь хүүхэд өөрийн эрхийн төлөө тэмцээд байж тэр бүр чадддаггүй, бие бялдар, нас, сэтгэхүйн хувьд бүрэн төлөвшөөгүй байдаг онцлогоос хамаарч хамгаалуулах онцгой эрхтэй байдаг.
Хүүхдийн эрх, хууль ёсны ашиг сонирхлыг хамгаалах үүргийг юуны өмнө тэдний эцэг, эх хэрэгжүүлэх бөгөөд хуульд заасан тодорхой тохиолдолд асран хамгаалах, харгалзан дэмжих болон шүүх, прокурорын байгууллага хэрэгжүүлнэ. Гэр бүлийн тухай хуулиар хүүхдийг хүмүүжүүлэх талаар эцэг эхийн хүлээх үүргийг хуульчилсан нь хүүхдийн хамгаалуулах эрхийг хангахад чухал үүрэг гүйцэтгэдэг.
Хоёр. Хүүхдийн эрүүл мэндээ хамгаалуулах эрхийн хэрэгжилтийн байдал
Монголчуудын үнэт зүйлсийг үнэлэх үнэлэмжид тухайн цаг үеийн онцлогтой холбоотой өөрчлөлтүүд гарсан байдаг. Тухайлбал ХХ зуунд Монголчуудын сонгож авсан хөгжлийн зам, загвар болж байсан социалист нийгмийн үеийн үнэт зүйлс нь марксист – ленинист онол номлол, интернационалист үзэл санаа, улсын өмч, хамтач хүмүүжил тэргүүтэн үзэл суртал давамгайлж байсан бол одоо ардчилал, хүний эрх, эрх чөлөө, хувийн өмч, олон ургальч үзэл бүхий ардчилсан нийгэмд дээдэлдэг үнэт зүйлс рүү чиглэсэн хөгжлийн замаар явж байна73.
XXI зууны Монголчуудын, ялангуяа залуучуудын хувьд үнэт зүйлсийг үнэлэх үнэлэмжийг эрэмбэлэхэд эрүүл мэнд, боловсрол, гэр бүл тэргүүн байранд гарч ирж байна74. Ийнхүү Монголчуудын үнэт зүйлст гарч буй өөрчлөлтөд илэрч байгаа хандлагын нэг нь эрүүл мэндийн асуудал гэдэг нь тодорхой байна.
Монгол улсад хүүхдийн эрхийг хамгаалах агуулга бүхий олон хууль мөрдөгдөж байгаа хэдий ч өнөөдрийн бодит амьдрал дээр хүүхдийн эрүүл мэндээ хамгаалуулах, сурч боловсрох эрх зөрчигдөх нь түгээмэл байна. Энэхүү хүүхдийн эрхийг зөрчих явдал нь ихэвчлэн босоо харилцаанд илэрдэг буюу төрийн байгууллага, албан тушаалтны үйлдэл, эс үйлдэхүйгээр үйлддэгдэг. Аливаа эрх зүйн зохицуулалтад шаардагдах харилцаа нь нийгмийн харилцааны хүрсэн түвшин, түүгээр нөхцөлдсөн эрх зүйн зохицуулалтын бодит байдал нь өөртөө хууль зүйн нөлөөллийн эерэг болон сөрөг шинжийг агуулж байдаг.Тухайлбал: Хүүхдийн эрүүл мэндээ хамгаалуулах эрх, эрүүл өсөж бойжих зэрэг хувийн эрхүүд нь зөрчигдөж байна. Жишээ нь:Боловсрол, Соёл, Шинжлэх Ухааны сайдын(хуучин нэрээр)2004 оны 12-р сарын 28-ны өдрийн 85-р тушаал, өнөөгийн Боловсрол Шинжлэх ухааны сайдын А/266 тушаал, түүний хэрэгжилтийн байдлыг иш татаж болох юм.Энэхүү тушаалд зааснаар нэг жилийн хугацаанд цэцэрлэгийн хүүхдийн эцэг, эхээс бэлтгүүлэн хэрэглэх сургалтын хэрэглэгдэхүүн, ариун цэврийн хэрэгслийн жагсаалтад бичигдсэн 3ш шүдний оо, сойзыг
цэцэрлэгийн орчинд хэрхэн хэрэглэж буй явдал болно.
Учир нь олон нийтийн газар буюу сургуулийн өмнөх боловсролын байгууллагад (цэцэцрлэгт) сурч, хүмүүжиж буй хүүхдүүдийн өдөр тутмын хэрэглээ болсон сойзны асуудал
- хүүхдэд учирч болзошгүй аюул халдлагын эх үүсвэр болж байгаа нь анхаарал татахуйц тулгамдсан асуудал болж байна.
Олон нийтийн газарт хүүхэд шүдний сойзыг хэрэглэж буй явдал нь манай улсад сүүлийн

72Хүүхдийн эрх, хүүхэд хамгаалал/гарын авлага/.,УБ.2011.114 дэх тал
73П.Мягмарсайхан Үнэт зүйлсийн шинэ тогтолцоонд хүмүүнлэг үзлийн эзлэх байр суурь. ШУА-ын ФСЭ-ийн хүрээлэнгийн “Философи эрхийн судлал” сэтгүүл.,УБ.,2008.38 дах тал
74Мөн тэнд

жилүүдэд цус, цусан бүтээгдэхүүн, чанарын баталгаагүй тариур, эмнэлгийн багаж хэрэгсэл болон бэлгийн замаар дамжин халдварладаг элэгний В,С вирус тээгчдийн нэг нь болох магадлалтай. Учир нь элэгний вирус нь цусаар дамжин халдварладаг тул вирус тээгч хэн нэгний хүүхдийн шүдний сойз өөр хоорондоо солигдох байдлаар, эсвэл хэн нэгэн хайхрамжгүй багшийн хайнга үйл ажиллагаанаас болж халдвар авч болох эрсдэл харагдаж байна. Тэдгээр балчир жаахан үрс цэцэрлэгийн орчинд ижил сойзтой, түүнийгээ нэг саванд байрлуулдаг, нэг төрлийн өнгө, хэлбэр бүхий сойз нь андуурагдах, мөн хүүхэд шүдээ угаасны дараа усаар тогтмол зайлж хэвшээгүйгээс буйлаа урах, гэмтээх явдал гарч болох бөгөөд магадгүй энэ тохиолдолд хүүхэд шар өвчний тээгч болохыг үгүйсгэх аргагүй юм.
Гэтэл бид өөрийн хүүхдээ В,С вирустэй хичнээн иргэний хүүхдүүдтэй нийгэмшиж буйг мэдэх боломж байхгүй юм. Энэ нь хувь хүний нууцлалтай75холбоотойгоор тайлбарлагдана.
Өнөөдөр В,С вирустай эцэг эхийн хүүхдүүдтэй хамт сурч хүмүүжиж байгаа хүүхдэд эрүүл, аюулгүй орчин үгүйлэгдэж байна. Гэхдээ бид бяцхан үрсийг болгоомжилж ялгаварлахаасаа илүүтэй нийтийн ашиг сонирхлыг илэрхийлж засагласан шийдвэр гаргадаг тэр байгууллага, албан тушаалтны зохион байгуулалттай үйл ажиллагааг илүү боловсронгуй болгох асуудлыг чухалчлах ёстой болж байна.
Хүмүүс ихэвчлэн эрүүл аюулгүй орчин гэдэгт: байгаль орчин, байшин барилга, зам, тээврийн хэрэгсэл г.м ойлгодог бол мөн энэ ойлголтод хүүхдийн сурч хүмүүжиж буй цэцэрлэгийн дотоод орчин нэн ялангуяа хамт хүмүүжиж байгаа хүүхдүүдийн эрүүл мэндийн асуудал хамаарна гэдгийг анхаарах шаардлага амьдралаас урган гарч байна. Жил бүрийн хичээлийн шинэ жилийн эхэнд уламжлалт байдлаар эрүүл мөн эсэхийг тодорхойлох шээс, өтгөний шинжилгээ нь эрүүл хүүхэд мөн эсэхийг тодорхойлоход хангалтгүй болж байгаа нь нийгмийн хөгжил, шинэ шинэ өвчний тархалт, илэрцээс харагдаж байна. Энэ байдалд үнэлэлт дүгнэлт өгөх үүднээс цэцэрлэгт хүүхдээ сургаж хүмүүжүүлдэг эцэг эхчүүдийн дунд явуулсан судалгааны зарим хэсгээс толилуулж байна. Тус судалгааг 2013 оны 12 сард Баянгол, Баянзүрх, Сүхбаатар, Чингэлтэй, Сонгинохайрхан дүүргийн 18 цэцэрлэгийн 150 эцэг эхчүүдээс авсан.
Томуу
13%
39%
22%
Гар угаалга хангалтгүй байдал, тоглоом ариутгадаггүй
18%
30%
Шүдний сойзоор ДОХ болон шарын вирус халдварлахгүй гэх баталгаа байхгүй тус үүнд санаа зовнидог

График 1.
Үүнээс үзвэл эцэг эхчүүдийн 18% нь В,С вирусын аюулаас эмзэглэж байна гэж дурдсан нь анхаарвал зохих нийгмийн тулгамдсан асуудал болж буйг харуулж байна.











75Хувь хүний нууцын тухай МУ-ын хууль.,УБ.1995

График 22.Таны зүгээс хүүхдүүдийн шүд угаах явцад ямар байдлаар хяналт тавьдаг
вэ?
15 %
30%
55 %
Хүүхэд нэг бүртэй тулж ажиллаж хяналтаа хэрэгжүүлдэг

График 2-оос харвал цэцэрлэгийн хүрэлцээгүй байдал, нэг багшид ногдох хүүхдийн тоо их байгаа нь хүүхдэд тавих хяналт суларч, анхаарлын гадна гарч байна гэж дүгнэхэд хүргэсэн билээ.
График 3
3.Хүүхдүүд шүд угаах явцад танд юу ажигллагддаг вэ?

График 3-аас харахад “хүүхэд гэж үнэхээр л бие бялдар, сэтгэхүйн хувьд бүрэн гүйцэд төлөвшөөгүй, анхаарал, халамж цаг ямагт хэрэгтэй байгааг харуулж буйг илтгэнэ. Мөн янз бүрийн хэлбэр, дүрс өнгө бүхий сойзыг сонирхож байгаа 34% ямар үйлдэл хийж буйг тэр бүр анзаарч чаддаггүй 10% зэрэг нь хүүхэд өөртөө эрсдэлт хүчин зүйлийг бий болгохыг үгүйсгэх аргагүй юм.
Дүгнэлт. Нийгмийн амьдралын үзэгдэл, үйл явц, хөдөлгөөн бүрийг эрх зүйн горимоор бүхэлд нь зохицуулах зайлшгүй шаардлага үүсдэг. Эрх зүй нь нийгмийн харилцааны зохицуулагч болохдоо түүний бодит шаардлагыг хангаж тэр бүр чаддаггүй, өөрөөр хэлбэл нийгмийн харилцааны зарим нь эрх зүйн зохицуулалтын гадна талд үлддэг. Иймээс тэдгээрийн заримыг хуульчлан журамлах нийгмийн хэрэгцээ байнга бий болж байдаг.
Эрх зүйн актыг бүтээн бий болгохдоо нийгмийн амьдралын зайлшгүй хэрэгцээ шаардлагыг бүх талаар, бүрэн тусгах боломжгүй юм. Иймд зарим нэг зохицуулалт дутуу харилцааг хэм хэмжээний актуудаар гүйцээн нөхөж болдог байна. Бидний дээр дурдсан сайдын гаргасан хэм хэмжээний акт нь эрх зүйн зохицуулалтад шаардагдах харилцааг томъёолохдоо шийдвэрлэх асуудлыг тухайн нийгмийн хүрсэн түвшинд бүрэн тодорхойлж чадаагүй байгаагаас энэхүү хэм хэмжээний акт нь өөрийн зорилгыг хангах явцдаа дахин засвар орж, өөрчлөгдөх, амьдралд зарим заалт нь шууд зөрчилдөх хэлбэрээр илэрч байгаа явдал болно. Өөрөөр хэлбэл орон зайн хүчин зүйлээс шалтгаалж, түүнийг амьдралд хэрэгжүүлэх боломжгүй буюу зохицуулагдаагүй үлдсэн нөхцөл байдал ч гэж ойлгож болох юм. Иймд хариуцлагын механизмыг боловсронгуй болгох үүднээс дараах зүйлсийг анхаарах нь чухал байна Үүнд:

МУ-ын Үндсэн хууль, Гэр бүлийн тухай хуулиудад заасан үр хүүхдийнхээ өмнө хүлээх эцэг, эхийн үүрэг ёсоор хүүхэд, түүний эрүүл мэндийн асуудал эцэг, эхээс бүрэн хамааралтай байх тул тэд хүүхдийнхээ “шүд угаах асуудал”-ыг цэцэрлэгийн байгууллага, багшид найдаж, даатгах биш энэхүү дадлыг өөрсдөө (эцэг, эх, асран хамгаалагч, харгалзан дэмжигч) эзэмшүүлж сургах улмаар хүүхдийн эрүүл мэндийн хувь заяа эцэг эхийн ухамсарт үйл ажиллагааны нэг хэсэг болж хөгжих учиртайг тэмдэглэж байна.Хүүхдийн эрхийг хамгаалж, төрийн чиг үүргийг хэрэгжүүлдэг байгууллагууд (БШУЯ,ЭМЯ)-ын үйл ажиллагаа, уялдаа холбоог сайжруулж хүүхдийн төлөөх уриа нь хоосон тунхаг биш, бодитоор хэрэгждэг байх механизм нийтийн ашиг сонирхолд нийцнэ.
“ Хүүхэд өөрийнхөө төлөө тэмцээд, зүтгээд байж тэр болгон чаддаггүй, өөртөө онцгой асрамж, хамгаалал, анхаарлыг шаарддаг,сэтгэл санаа, ухамсар, бие бялдрын хувьд бүрэн гүйцэд хөгжөөгүй зэрэг онцлогтойн хувьд эцэг , эх, тэдгээрийн асран хамгаалагч, харгалзан дэмжигчид, хүүхдийн төлөө байгууллагууд тэдний төлөө цаг ямагт анхаарлаа хандуулж, нийгмийн өөрчлөлтийг соргогоор мэдэрч, тэдний эрүүл аюулгүй орчныг баталгаажуулж байх үүрэг” нь тулгамдсан, шийдвэрлэвэл зохих асуудал болж байгааг тэмдэглээд дараах саналыг дэвшүүлж байна. Үүнд:
1. Боловсрол Шинжлэх ухааны сайдын 2013 оны 07- сарын 01-ний өдрийн А/266 тушаалын “3 шүдний оо, 2 сойз” /БСШУ-ны сайдын (хуучин нэрээр) 2004 оны 12-р сарын 28-ны өдрийн 85 тоот тушаалд заасан нэг хүүхдэд ногдох 1ш сойз, 2ш оо/ гэсэн энэхүү хэм хэмжээний актын үйлчлэл нь нийгмийн амьдралын бүхий л хүрээг хуульчлан тогтоох шаардлага нэмэгдэж буй өнөө цагийн шаардлагад нийцэхгүй байна. Тиймээс аливаа эрсдэлт хүчин зүйлийг нэмэгдүүлэхгүй байх нөхцлийг бүрдүүлж, түүнийг хязгаарлахад чиглэсэн зохицуулалтыг бий болгоход анхаарах ёстой.Үүний тулд практик хэрэгцээг харгалзан өөр сонголтыг бий болгох
2. Цэцэрлэгийн орчинд камержуулалт хийснээр тухайн орчинг нээлттэй ил тод болгох
3. Монгол эцэг эхчүүдийн болно, бүтнэ гэх хайхрамжгүй, тайван сэтгэлгээг халж, аливаа эрсдэлт хүчин зүйлээс яаж урьдчилан сэргийлэх нь чухал талаар мэдлэг мэдээлэлтэй болгох нь нэн тулгамдсан асуудал болж байна
4. Хүүхдийн эрүүл аж төрөх ёсонд тулгамдаж буй асуудлаар холбогдох эрх бүхий байгууллага, албан тушаалтан тухайн цаг үеийн нөхцөл байдлыг хэм хэмжээний актдаа даруй тусгах нэн тэргүүний зайлшгүй шаардлага буйг онцлон тэмдэглээд хууль тогтоох байгууллагаас Сургуулийн өмнөх боловсролын тухай хууль, Гэр бүлийн тухай хууль, Иргэний эрүүл мэндийн даатгалын тухай хууль, Иргэний хэрэг шүүхэд хянан шийдвэрлэх тухай хууль, Стандартчилал, тохирлын үнэлгээний тухай хууль, Хараа хяналтгүй хүүхдийг түр саатуулах тухай хууль, Эрүүгийн хууль, Ариун цэврийн тухай Монгол Улсын хуулиудад нэмэлт өөрчлөлт оруулах шаардлагатай байна.

